
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
 
	Հ/Հ
	Առաջարկության հեղինակը, գրության ամսաթիվը,գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	 1.
	ՀՀ ֆինանսների նախարարություն
29.06.2020թ.
01/8-3/9621-2020
	Քննության առնելով Ձեր ս.թ. հունիսի 26-ի N ԶԲ/41219-20 գրությամբ ներկայացված «Հայաստանի Հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ)`հայտնում ենք հետևյալը.
Հաշվի առնելով 26.06.2020թ դրությամբ ՀՀ ՖՆ գանձապետարանի տեղեկատվությունը՝ կորոնավիրուսի տնտեսական հետևանքների չեզոքացման սոցիալական բլոկի միջոցառումների գծով փաստացի ֆինանսավորումը կազմում է 22.5 մլրդ դրամ՝ ծրագրային 25.0 մլրդ դրամի դիմաց (կամ մնացորդը՝ շուրջ 2.4 մլրդ դրամ), ինչպես նաև ՀՀ աշխատանքի և սոցիալական հարցերի նախարարության հետ աշխատանքային կարգով քննարկման արդյունքները՝ Նախագծով լրացուցիչ ֆինանսական պահանջը կկազմի 3 106 531.8 հազ. դրամ (ներկայացված 5 000 000.0 հազ. դրամի դիմաց), որի հետ կապված անհրաժեշտ է վերախմբագրել Նախագծին կից հավելվածները: 
	







Ընդունվել է
	







Խմբագրվել է




	
	
	Միևնույն ժամանակ առաջարկում ենք Նախագիծը վերախմբագրել՝ նրանով նախատեսված վերաբաշխումը կատարելով ՀՀ 2020 թվականի պետական բյուջեով ՀՀ աշխատանքի և սոցիալական հարցերի նախարարության գծով հատկացված ֆինանսական միջոցների հաշվին:
	Այդ ծավալի տնտեսումների հնարավորությունը ներկայումս բացակայում է:
	Փոփոխություն չի կատարվել:

	
	
	Նախագծի ընդունման դեպքում՝ առաջարկում ենք Նախագծին կից N6 հավելվածի 15‑րդ տողում նշված «6.5.4» թիվը փոխարինել «6.5.2» թվով:
	Ընդունվել է
	Խմբագրվել է

	
	ՀՀ արդարադատության նախարարություն
30.06.2020թ.
01/27.0.1/14208-2020
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
[bookmark: _GoBack]«Հայաստանի Հանրապետության 2020 թվականի պետական բյուջեում և  Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ

 «Հայաստանի Հանրապետության 2020 թվականի պետական բյուջեում և  Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին»  ՀՀ կառավարության որոշման նախագծի վերնագրում «Հայաստանի Հանրապետության 2020 թվականի պետական բյուջեում» բառերն անհրաժեշտ է փոխարինել «Հայաստանի Հանրապետության 2020 թվականի պետական բյուջեի մասին» օրենքում» բառերով՝ նկատի ունենալով նախագծի 1-ին կետի, 1-ին հավելվածի և «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթները:

	







Ընդունվել է ի գիտություն:
Նախագծի անվանումը շարադրվել է նույն բովանդակությամբ, ինչպես ՀՀ պետական բյուջեում ՀՀ կառավարության կողմից ՀՀ կառավարության որոշումներով իրականացված բոլոր փոփոխությունների նախագծերը:
	







Փոփոխություն չի կատարվել:

	
	
	Անդրադառնալով նախագծի հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը, ինչը հնարավորություն կընձեռի գնահատել տվյալ կարգավորման իրավաչափությունն ու հիմնավորվածությունը: Այնինչ, տվյալ դեպքում նախագծին կից ներկայացված հիմնավորումից հնարավոր չէ լիարժեք ձևով գնահատել ներկայացված նախագծի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի, բնույթը և ակնկալվող արդյունքի համապատասխան վերլուծությունները, ինչն էական նշանակություն և կարևորություն ունի ներկայացված նախագծի հիմնավորվածությունը լիարժեք ձևով գնահատելու համար:
	Ընդունվել է ի գիտություն:
Ներկայացված Նախագծի բովանդակությունը բացառապես նույնն է, ինչ որ ՀՀ կառավարության 04.04.2020թ-ի N 466-Ն որոշմանը (միայն ֆինանսական գնահատականներն են տարբեր):
Ներկայացված Նախագծի հիմնավորումը նույնությամբ կրկնում է  ՀՀ կառավարության 04.04.2020թ-ի N 466-Ն որոշման համար ներկայացված հիմնավորումը:
	Փոփոխություն չի կատարվել:



